VENDIM
Nr. 46, daté 3.7.2017

NE EM}:ER TE R};:PUB:LIKES
SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese

Vladimir Kristo anétar i « «
Fatmir Hoxha anétar e « «
Gani Dizdari anétar i « «
Besnik Imeraj anétar i « «
Fatos Lulo anétar i « «
Vitore Tusha anétar i « «

me sckretare Belma Lleshi, né datén 14.6.2017, mori né shqyrtim né seancé plenare, mbi bazé
dokumentesh, ¢éshtjen me nr. 27 Akti, q€ u pérket:

KERKUESE: Nevruze Dema

SUBJEKT I INTERESUAR: Drejtoria e Konvikteve té Shkollave té Mesme Tirané
OBJEKTI:  Shfuqizimi si i papajtueshém me Kushtetutén e Republikés sé Shqipérisé 1
vendimit nr. 00-2016-2911, daté 9.11.20106, té Kolegjit Administrativ té€ Gjykatés sé Larté.

Shfuqizimi si té papajtueshme me Kushtetutén e Republikés sé Shqipérisé 1 shkronjave “c” dhe
“¢” té nenit 45, si dhe i shkronjave “c” dhe “¢” té nenit 56 t€ ligjit nr. 49/2012 “Pér organizimin dhe
funksionimin e gjykatave administrative dhe gjykimin e mosmarréveshjeve administrative”.

BAZA LIGJORE: Nenet 4, 15, 17, 18, 33, 42, 44, 52, 131/1/f, 134/1/i dhe 142/2 &
Kushtetutés sé Republikés sé Shqipérisé; ligji nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, i ndryshuar.

GJYKATA KUSHTETUESE,

pasi dégjoi relatoren e ¢éshtjes, Vitore Tusha, mori né shqyrtim pretendimet me shkrim té
kérkueses, e cila ka kérkuar pranimin e kérkesés, si dhe diskutoi ¢éshtjen né térési,

VEREN:
I

1. Me shkresén e datés 18.4.2012 té Drejtorisé sé¢ Konvikteve té Shkollave té Mesme Tirané,
kérkueses Nevruze Dema, me detyrén e edukatores sé konviktit, i jané ndérpreré marrédhéniet e
punés pér shkak té mbushjes sé moshés sé pensionit. Duke mos gené dakord me kété vendim,
kérkuesja i éshté drejtuar gjykatés me padi me objekt detyrimin e palés sé paditur t'i paguajé pagén e
njé viti puné pér zgjidhjen e marrédhénies sé punés pa respektuar afatin e njoftimit, né ményré té
menjéhershme dhe pér shkaqe té pajustifikuara etj.

2. Me vendimin nr. 8111, daté 12.7.2013, Gjykata e Rrethit Gjyqésor Tirané ka vendosur rrézimin e
padisé si t€ pabazuar.

3. Me vendimin nr. 42, daté 16.1.2014, Gjykata e Apelit Tirané ka vendosur moskompetencén e saj
pér shqyrtimin e ¢éshtjes dhe dérgimin e ¢éshtjes né Gjykatén Administrative t€ Apelit Tirané.

4. Me vendimin nr. 502, daté 5.3.2014, Gjykata Administrative e Apelit Tirané ka vendosur lénien né
fuqi t€ vendimit nr. 8111, daté 12.7.2013, té¢ Gjykatés sé¢ Rrethit Gjyqésor Tirané. Kundér kétij vendimi,
kérkuesja ka paraqgitur rekurs né Gjykatén e Larté.

5. Me vendimin nr. 00-2016-2911, daté 9.11.2016, Kolegji Administrativ i Gjykatés sé Larté ka
vendosur mospranimin e rekursit té paraqitur, pér arsye se nuk pérmban shkaqe nga ato qé
parashikon neni 58 i ligjit nr. 49/2012 “Pér organizimin dhe funksionimin e gjykatave administrative



dhe gjykimin e mosmarréveshjeve administrative” (g nr. 49/2012).

II

6. Kérkuesja Nevruze Dema i éshté drejtuar me kérkesé Gjykatés Kushtetuese (Gjykata) sipas
objektit, duke paragitur kéto shkaqe né ményré té pérmbledhur:

6.1. Né gjykatén e shkallés sé paré nuk éshté zhvilluar hetim gjyqésor, nuk éshté lejuar debat
midis paléve ndérgjyqése dhe kérkuesja nuk éshté njohur me prapésimet e ¢éshtjes, si dhe me
konkluzionet e specialistéve té gjykatés apo té€ ISSH-sé. Né Gjykatén Administrative ¢éshtja nuk
kaloi né seancé gjyqésore, pasi kjo qe paracaktuar né njoftimin e relatorit té ¢éshtjes. Hetimi gjyqésor
dhe normat procedurale té shkelura né gjykatén e shkallés sé paré dhe mosmarrja né shqyrtim nga
gjykata e apelit tregojné se ¢éshtja éshté shqyrtuar vetém né njé shkallé gjykimi, e paravendosur, e
gjykuar me anshméri, si dhe né kundérshtim me té drejtat ligjore dhe kushtetuese té kérkueses. Ligji
nr. 49/2012 mosparagqitjen e paléve nuk e konsideron si pengesé pér zhvillimin e gjykimit, por nuk
pérjashton as pjesémarrjen né gjykim, aq mé tepér qé pérfaqésuesi i kérkueses ka kérkuar t€ marré
pjesé né gjykim.

6.2. Né vendimet gjyqésore konkludohet se koha e daljes né pension pércaktohet nga
punédhénési, ndérkohé qé éshté e kundérta, pasi ai pércaktohet nga Kodi i Punés. Ve¢ pushimit té
padrejté nga puna, pala e paditur nuk i ka paguar kérkueses sigurimet shoqérore, ndérkohé qé i ka
mbajtur nga rroga.

6.3. Vendimi i Kolegjit Administrativ té Gjykatés sé Larté éshté jokushtetues dhe éshté dhéné né
shkelje t€ ligjit nr. 49/2012. Gjykimi né dhomén e késhillimit né¢ Gjykatén e Larté éshté béré pa
njoftim nga ana e Gjykatés, as né faqen zyrtare té€ saj, ndérkohé qé vendimi pér mospranimin e
rekursit éshté njoftuar vetém né faqgen zyrtare t€ Gjykatés, 2 muaj pasi ishte dhéné ky vendim. Koha
né té cilén éshté shqyrtuar rekursi éshté mbi 2 vijet, ndérkohé qé afati i shqyrtimit né Gjykatén e
Larté éshté 90 dité.

6.4. Shkronjat “c” dhe “¢” t€ neneve 45 dhe 56 t€ ligjit nr. 49/2012 vijné né kundérshtim me
nenet 17 dhe 42 té Kushtetutés, si dhe me nenet e tjera t€ kétij ligji. Ato nuk respektojné parimin e
barazisé para ligjit, duke vendosur kufizimin e sé drejtés sé ankimit né bazé té vlerés sé aktit qé
kundérshtohet.

7. Subjekti i interesuat, Drejtoria e Konvikteve té Shkollave té Mesme Tirané, nuk ka paraqitur
argumente me shkrim né lidhje me pretendimet e ngritura né kérkesé.

III
Vlerésimi i Gjykatés Kushtetuese

A. Peér legjitimimin e kérkueses

8. Gjykata véren se kérkuesja legjitimohet ratione personae, né kuptim té€ neneve 131/1/f dhe
134/1/i té Kushtetutés. Né lidhje me legjitimimin ratione temporis, sipas nenit 71/a, shkronja “b”, t&
ligjiit nr. 8577, daté 10.2.2000, “Pér organizimin dhe funksionimin e Gjykatés Kushtetuese té
Republikés sé Shqipéris€”, afati pér paraqitjen e ankimit kushtetues individual éshté 4 muaj nga
konstatimi 1 cenimit. Edhe pse ndryshimet ligjore né ligjin organik té Gjykatés jané miratuar me ligjin
ar. 99/2016, daté 6.10.2016, sipas nenit 86 t€ kétij ligji, zbatimi i afateve té reja ligjore ka filluar né
datén 1 mars 2017. Bazuar né aktet bashkélidhur kérkesés rezulton se ajo éshté paraqitur né Gjykaté
né datén 27.2.2017, ndaj né rastin konkret afati 1 paraqitjes sé saj do té llogaritet sipas rregullimeve té
vjetra ligjore. Né kété kuptim rezulton se vendimi mé i fundit né kohé, i kundérshtuar nga kérkuesja,
éshté ai i Kolegjit Administrativ t€ Gjykatés sé Larté 1 datés 9.11.2016, pér rrjedhojé kérkesa éshté
paraqitur brenda afatit ligjor 2-vjegar.

9. Né lidhje me legjitimimin ratione materiae, Gjykata ka theksuar se bazuar né nenin 131/1/f



té Kushtetutés ajo vendos pér gjykimin pérfundimtar té ankesave té individit pér shkeljen e sé drejtés
kushtetuese pér njé proces té rregullt ligjor, pasi ai té keté shteruar té gjitha mjetet juridike pér
mbrojtjen e késaj té drejte, cka nénkupton se kérkuesi duhet t'i shfrytézojé, né shkallét e sistemit
gjyqgésor, té gjitha mjetet e lejueshme dhe mundésité procedurale pér vendosjen né vend té sé drejtés
s¢ pretenduar. Mjetet ligjore konsiderohen té shteruara kur, né varési té rrethanave té ¢éshtjes,
rregullat procedurale nuk parashikojné mijete té tjera ankimi (shib vendimin nr. 48, daté 6.7.2015, t¢
Gyykatés Kushtetuese). N kérkesé éshté pretenduar se né gjykatén e shkallés sé paré nuk éshté zhvilluar
hetim gjyqgésor, nuk éshté lejuar debat midis paléve ndérgjyqése, si dhe kérkuesja nuk éshté njohur
me prapésimet e ¢éshtjes dhe me konkluzionet e specialistéve té gjykatés apo té ISSH-sé. Po ashtu
éshté pretenduar se né Gjykatén Administrative ¢éshtja nuk ka kaluar né seancé gjyqésore, pasi kjo
ge paracaktuar né njoftimin e relatorit té ¢éshtjes. Gjykata véren se kéto pretendime t€ kérkueses nuk
jané ngritur né rekursin drejtuar Gjykatés sé Larté. Né kushtet kur nuk i jané nénshtruar vlerésimit
nga Gjykata e Larté dhe kérkuesja nuk ka marré njé pérgjigje pérfundimtare nga gjykatat e
zakonshme, né lidhje me kéto pretendime, ajo nuk ka shteruar mjetet ligjore né kuptim t€ nenit
131/1/f té Kushtetutés, si njé nga kriteret ligjore pér paraqitjen e ankimit kushtetues né kuptim té
nenit 71/a, pika 1/a té ligjit nr. 8577,/2000.

10. Kérkuesja ka pretenduar gjithashtu edhe se gjykatat kané keqzbatuar ligjin pér zgjidhjen e
mosmarréveshjes. Sipas saj, né vendimet gjyqésore konkludohet se ¢éshtja e daljes né pension
pércaktohet nga punédhénési, ndérkohé qé éshté e kundérta, pasi ai pércaktohet nga Kodi 1 Punés.
Po ashtu, ve¢ pushimit té padrejté nga puna, kérkueses nuk i jané paguar as sigurimet shogérore,
edhe pse 1 jané mbajtur nga rroga. Gjykata ka theksuar se interpretimi i ligjit, zbatimi i tij né ¢éshtjet
konkrete, si dhe vlerésimi i fakteve dhe rrethanave jané ¢éshtje qé ndajné juridiksionin e gjykatave té
zakonshme nga juridiksioni kushtetues. Kontrolli kushtetues qé kjo Gjykaté ushtron ndaj vendimeve
gjygésore €shté i kufizuar vetém né funksion té mbrojtjes sé té drejtave kushtetuese té individit pér
njé proces té rregullt ligjor. Problemet e interpretimit dhe té zbatimit té ligjit pér zgjidhjen e
céshtjeve konkrete nuk pérbéjné juridiksion kushtetues, nése ato nuk shoqérohen me cenimin e
kétyre té drejtave (shib vendimin nr. 3, daté 19.2.2013, t¢ Gjykatés Kushtetuese). Né kuptim té sa mé sipér,
Gjykata vleréson se kéto pretendime té kérkueses kané natyré ligjore pér sa kohé kané té€ béjné me
ményrén e zbatimit dhe té interpretimit t€ ligjit, vlerésimin e provave nga gjykatat e zakonshme dhe
ményrén e zgjidhjes sé ¢éshtjes nga ana e tyre. Pér sa kohé qé kérkuesja nuk ka mundur t'i ngrejé
kéto pretendimeve né nivel kushtetues, ato nuk mund t€ merren né shqyrtim nga kjo Gjykateé.

11. Kérkuesja ka kundérshtuar edhe disa dispozita té ligjit nr. 49/2012, duke pretenduar se
ato bien ndesh me nenet 17 dhe 18 t€¢ Kushtetutés. Sipas nenit 131/1/f té¢ Kushtetutés, Gjykata
vendos pér gjykimin pérfundimtar té ankesave té individéve kundér ¢cdo akti té pushtetit publik ose
vendimi gjyqésor qé cenon té drejtat dhe lirité themelore té garantuara né Kushtetuté, kurse sipas
nenit 134/2 té Kushtetutés individi, si njé nga subjektet e parashikuara né pikén 1/i t€ kétij neni,
mund t€ béjé kérkesé vetém pér ¢éshtje qé lidhen me interesat e tij. Gjykata véren se shkronjat “c”
dhe “¢” t€ neneve 45 dhe 56 té ligjit nr. 49/2012, t¢ kundérshtuara né kérkesé, patrashikojné
kufizimin pérkatésisht té€ sé drejtés sé ankimit dhe té sé drejtés pér té ushtruar rekurs né varési té
vlerés sé aktit té kundérshtuar. Po ashtu, Gjykata, bazuar né aktet bashkélidhur kérkesés, véren se
kérkuesja ka ushtruar si t€ drejtén e ankimit, ashtu edhe té drejtén e rekursit né Gjykatén e Larté, pér
rrjedhojé ajo nuk provon interesin e saj té€ drejtpérdrejté pér kundérshtimin e kétyre dispozitave
ligiore, pér sa kohé qé ato nuk kané sjellé asnjé pasojé pér té€. Pér rrjedhojé, kérkuesja nuk
legjitimohet pér kundérshtimin e neneve 45 dhe 56 t€ ligjit nr. 49/2012.

B. Pér pretendimin pér procesin e ghvilluar né Gjykatén e Larté

12. Sipas kérkueses, vendimi 1 Kolegjit Administrativ t€ Gjykatés sé Larté éshté jokushtetues
dhe éshté dhéné né shkelje té ligjit nr. 49/2012. Gjykimi né dhomén e késhillimit né Gjykatén e
Larté éshté béré pa njoftim nga ana e Gjykatés, as né faqen zyrtare té saj, ndérkohé qé vendimi pér



mospranimin e rekursit éshté njoftuar vetém né faqen zyrtare té€ Gjykatés, 2 muaj pasi ishte dhéné ky
vendim. Kérkuesja pretendon edhe cenimin e sé drejtés pér t’u gjykuar brenda njé afati té arsyeshém,
sepse koha né té cilén éshté shqyrtuar rekursi 1 saj €shté rreth 2 vjet e 8 muaj, ndérkohé qé sipas
dispozitave ligjore afati i shqyrtimit té ¢céshtjes né Gjykatén e Larté éshté 90 dité.

13. Gjykata né jurisprudencén e saj ka theksuar se éshté né kompetencé té Kolegjit té Gjykatés sé
Larté té analizojé dhe té vlerésojé nése shkaqget e ngritura né rekurs jané né pérputhje me kérkesat e
ligjit. Kjo éshté njé veprimtari e domosdoshme né funksion té aksesit né gjykaté vetém té atyre
¢éshtjeve g€ i parashikon ligji, duke 1éné jashté pérzgjedhjes kérkesat e paarsyeshme dhe haptazi té
pambéshtetura né ligj (shzh vendimin nr. 45, daté 23.7.2012, té Gyykatés Kushtetuese). Kolegji 1 Gjykatés sé
Larté né dhomén e késhillimit éshté organi qé analizon dhe vleréson nése shkaqet e ngritura né
rekurs jané né pérputhje me kérkesat e ligjit, duke vlerésuar késhtu nése rekursi pérmban shkaqe pér
t'u kaluar pér shqyrtim né seancé gjyqésore. Sikundér pér pranimin, ashtu edhe pér mospranimin e
rekursit, dhoma e késhillimit, népérmjet arsyetimit té vendimeve té saj, luan rolin e njé filtri té
kérkesave qé 1 drejtohen Gjykatés sé Larté. Né rast se Kolegji né dhomén e késhillimit krijon bindjen
se shkaqet e ngritura né rekurs objektivisht nuk gjejné mbéshtetje né aktet e administruara né dosjen
gjygésore, atéheré éshté né kompetencén e tij t€ vendosé, né pajtim me kérkesat ligjore,
mospranimin e ¢éshtjes pér shqyrtim né seancé gjyqésore (shzh vendimin nr. 6, daté 10.2.2014, t¢
Gyykatés Kushtetuese). Vetém fakti 1 shqyrtimit té rekursit né dhomé késhillimi nga ana e Gjykatés sé
Larté dhe mospranimi i tij pér shqyrtim né seancé gjyqésore nuk mjaftojné pér té konkluduar se
procesi i zhvilluar né até gjykaté éshté jo i rregullt nga piképamja kushtetuese.

14. Gjykata véren se sipas nenit 61 té ligjit nr. 49/2012, shqyrtimi i rekursit né Kolegjin
Administrativ té Gjykatés sé¢ Larté, si rregull béhet mbi bazé dokumentesh né dhomé késhillimi.
Gjyqtari relator cakton datén dhe orén pér shqyrtimin e ¢éshtjes né dhomé késhillimi, duke
urdhéruar njoftimin e paléve. Sekretaria e gjykatés njofton me shpallje ditén dhe orén e shqyrtimit té
rekursit, si dhe pérbérjen e trupit gjykues té paktén 21 dité pérpara. Bazuar né informacionin e fages
zyrtare té Gjykatés sé Larté rezulton se administrata gjyqésore ka proceduar me shpalljen e datés
18.10.2016 pér njoftimin e seancave gjyqésore té datés 9.11.2016, ku pérfshihej edhe ¢éshtja e
kérkueses, pra ka pérmbushur detyrimin e saj ligjor. Kérkuesja, edhe pse ka barrén e provés né
proces, nuk ka paragitur asnjé prové pér t€ mbéshtetur pretendimin e saj. Gjykata vleréson se
kérkuesja e ka ushtruar lirisht té drejtén e ankimit népérmjet paraqitjes sé rekursit né Gjykatén e
Larté dhe Kolegji Administrativ i asaj Gjykate, né pérputhje me kompetencat e tij ligjore dhe
dispozitat procedurale gé rregullojné gjykimin e ¢éshtjeve administrative né até shkallé gjykimi, ka
marré né shqyrtim shkaqget e paraqitura né rekurs, duke mbajtur njé géndrim t€ shprehur lidhur me
to. Pér rrjedhojé, pretendimi 1 kérkueses né lidhje me njoftimet éshté i pabazuar.

15. Né lidhje me pretendimin pér mosgjykimin e ¢éshtjes brenda njé afati té€ arsyeshém,
Gjykata ka vlerésuar se né bazé t€ neneve 131/1/f dhe 134/1/i t€¢ Kushtetutés, individi legjitimohet
pér té pretenduar cenimin e sé drejtés pér njé proces té rregullt ligjor edhe né kété drejtim, pér shkak
se legjislacioni nuk parashikon mjete té tjera juridike efektive pér mbrojtjen e késaj té drejte
kushtetuese (shih vendimin nr. 69, daté 17.11.2015, #& Gjykatés Kushtetuese). Né vlerésimin e njé
pretendimi té tillé, Gjykata merr parasysh disa elemente, qé jané rrethanat e ¢éshtjes konkrete, duke
pasur parasysh sidomos kompleksitetin e saj, sjellja e kérkuesit, sjellja e autoriteteve, si dhe rreziku qé
passjell pér kérkuesin kjo tejzgjatje e afateve té gjykimit.

16. Né lidhje me periudhén qé duhet marré né konsideraté rezulton se ¢éshtja éshté regjistruar né
Gjykatén e Larté né datén 27.6.2014 dhe éshté shqyrtuar né dhomén e késhillimit né datén
9.11.2016, daté né té cilén éshté dhéné edhe vendimi. Pra, kohézgjatja e shqyrtimit té késaj ¢éshtje
nga Kolegji Administrativ éshté rreth 2 vjet e 4 muaj, edhe pse sipas nenit 60 t€ ligjit nr. 49/2012
Gjykata e Larté e shqyrton ¢éshtjen brenda 90 ditéve nga data e ardhjes sé rekursit dhe akteve



bashkélidhur prej gjykatés ku éshté depozituar ai.

17. Né lidhje me kompleksitetin e ¢éshtjes, Gjykata véren se mosmarréveshja objekt gjykimi
éshté e natyrés administrative, pér rrjedhojé gjykimi i saj i nénshtrohet rregullave té ligjit nr. 49/2012.
Objekt i padisé sé paraqitur né gjykaté éshté detyrimi 1 subjektit té interesuar q€ t'i paguajé kérkueses
pagén pér shkak té zgjidhjes sé marrédhénies sé€ punés pa respektuar afatin e njoftimit. Kjo ¢éshtje
nuk paraqget rrethana té veganta apo komplekse qé mund té justifikojné njé vonesé né shqyrtimin e
saj.

18. Vlerésimi i sjelljes dhe interesit t€ kérkuesit éshté njé element tjetér pércaktues 1 kohézgjatjes
s¢ arsyeshme t€ procedimeve. Nga aktet bashkélidhur kérkesés, Gjykata véren se kérkuesja ka
vepruar né pérputhje me té drejtat procedurale, dhe nuk rezulton té jeté béré shkak apo té keté
shkaktuar vonesa né kété drejtim.

19. Né lidhje me sjelljen e autoriteteve, Gjykata ka theksuar se neni 42 i Kushtetutés, si dhe neni 6
1 KEDN]J-sé vendosin detyrimin pér organizimin e sistemit ligjor t€ vendit né ményré té tillé qé
gjykatat té plotésojné kérkesat e standardeve pér njé proces té rregull ligjor, pérfshiré kétu dhe até té
gjykimit brenda afatit t€ arsyeshém. Né kété drejtim, gjykatat kané pér detyré té sigurojné qé té gjitha
subjektet qé marrin pjesé né proces té sillen né ményré qé té evitojné ¢do vonesé té panevojshme.
Lidhur me gjykimin e mosmarréveshjeve administrative, Gjykata véren se neni 3 i ligjit nr. 49/2012,
ndér parimet e gjykimit administrativ, ka pércaktuar sigurimin e njé procesi t€ rregullt gjyqésor
brenda afateve t€ shpejta dhe té arsyeshme. Ky ka qené edhe géllimi 1 ligjvénésit né krijimin e kétyre
gjykatave. Né kété kuptim, ligji nr. 49/2012 ka parashikuar afate té mirépércaktuara pér gjykimin né
shkallé¢ té paré (neni 25 pér veprimet pérgatitore, neni 27 pér caktimin e seancés gjyqésore), pér
gjykimin né apel (neni 48/2 pér shqyrtimin e ¢éshtjes nga Gjykata e Apelit), si dhe pér gjykimin né
Gijykatén e Larté (neni 60/2 né shqyrtim) (shzb vendimin nr. 26, daté¢ 27.3.2017, t¢ Gjykatés Kushtetuese).

20. Pérderisa ligjvénési ka pércaktuar kéto afate kohore (90 dité né rastin né fjal€), do té thoté se
ai 1 ka konsideruar ato si afate t€ arsyeshme pér t’u zbatuar nga gjykatat administrative. Né kété
drejtim, respektimi rigoroz i ligjit pérbén detyrim pér Gjykatén e Larté, pér shkak té pozicionit dhe
rolit té saj si gjykaté ligji, pér sa kohé ajo ka pér detyré té kontrollojé ményrén e zbatimit té ligjit
material dhe procedural nga ana e gjykatave mé té uléta. Po né kété kéndvéshtrim, Gjykata né ¢éshtje
té ngjashme ka vlerésuar se justifikimet se shkak 1 vonesés né shqyrtimin e ¢éshtjes éshté numri i
larté 1 ¢éshtjeve né ngarkim té kétyre gjykatave, nuk jané té bazuara. Ngarkesa e gjykatave nuk éshté
argument kushtetues q¢ mund té justifikojé mosgjykimin e tyre brenda afateve té pércaktuara nga
ligivénési. N€ té kundért éshté detyré e kétj té fundit t€ marré masat dhe té gjejé mjetet e duhura pér
ndryshimin e gjendjes faktike (vonesés né shqyrtimin e ¢éshtjeve né Gjykaté té Larté), me qéllim qé
ligjet té zbatohen dhe gjykatat e té gjitha niveleve té funksionojné normalisht (shib vendimin nr. 26, daté
27.3.2017, t¢ Gjykatés Kushtetuese).

21. Pér sa mé sipér, Gjykata vleréson se procesi i zhvilluar né Gjykatén e Larté ka gené i
parregullt nga piképamja kushtetuese, pér shkak se ¢éshtja nuk éshté gjykuar brenda njé afati té
arsyeshém, si¢ parashikohet edhe né nenin 60/2 t€ ligjit nr. 49/2012. Pér pasojé, pretendimi i
kérkueses pér cenimin e sé drejtés pér njé proces té rregullt ligjor si rezultat 1 mosgjykimit té ¢éshtjes
né Gjykatén e Larté brenda afatit té arsyeshém, éshté i bazuar.

PER KETO ARSYE,

Gijykata Kushtetuese e Republikés sé Shqipérisé, né mbéshtetje t€ neneve 131/1/f dhe 134/1/i t&
Kushtetutés, si dhe t€ neneve 71/a, 72 e vijues t€ ligjit nr. 8577, daté 10.2.2000, “Pétr organizimin
dhe funksionimin e Gjykatés Kushtetuese té Republikés sé Shqipérisé”, t€ ndryshuar, me shumicé
votash,

VENDOSI:



- Konstatimin e cenimit té sé drejtés kushtetuese pér njé proces té rregullt ligjor si rezultat i
mosgjykimit té ¢éshtjes né Gjykatén e Larté brenda njé afati té arsyeshém.

- Rrézimin e kérkesés pér pretendimet e tjera.

- Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Fatmir Hoxha, Vladimir Kristo, Besnik
Imeraj, Fatos Lulo, Gani Dizdari
Anétar pjesérisht kundér: Vitore Tusha



